
Nd. 375. Frumvarp til laga [178. mál]
um breyting á lögum nr. 46 5. apríl 1948, um fiskmat og meðferð, verkun og út-
flutning á fiski.

Frá sjávarútvegsnefnd.
1. gr.

6. gr. laganna orðist svo:
Yfirfiskmatsmenn skulu vera alls átta ii landinu:

1. Einn yfirfiskmatsmaður á Vestfjörðum með búsetu á Ísafirði.
2. Einn yfirfiskmatsmaður á Norðurlandi með búsetu á Akureyri.
3. Einn yfirfiskmatsmaður á Austurlandi með búsetu á Seyðisfirði.
4. Einn yfirfiskmatsmaður í Vestmannaeyjum.
5. Einn yfirfiskmatsmaður, sem hafi sérþekkingu á meðferð og verkun harðfisks

og leiðbeini um skreiðarmat um land allt.
6. Þrír yfirfiskmatsmenn á Suðurlandi með búsetu í Reykjavík. Skal einn þeirra

hafa sérþekkingu á meðferð og verkun saltfisks. en annar sérþekkingu á með-
ferð og verkun freðfisks og öðru því, er lýtur að þeirri framleiðslu.
Yfirfiskmatsmenn skulu starfa undir stjórn fiskmatsstjóra og bera ábyrgð á

störfum sínum gagnvart honum.
Fiskmatsstjóri getur kvatt yfirfiskmatsmann til starfa utan umdæmis hans,

þegar sérstaklega stendur á og þörf krefur.

2. gr.
Lög þessi öðlast þegar gildi.

Greinargerð.
Frv. þetta er flutt eftir ósk atvinnumálaráðuneytisins. Einstakir nefndarmenn

áskilja sér rétt til að bera fram brtt. eða vera með breytingartillögum, sem fram
kynnu að verða bornar af öðrum. Frv. fylgdi svo hljóðandi greinargerð:

Aður en núgildandi lög um fiskmat og meðferð, verkun og útflutning á fiski,
nr. 46/1948, gengu í gildi, voru hér starfandi þrír matsstjórar. fiskmatsstjóri fyrir
saltfisk með skrifstofu og 5 yfirfiskmatsmenn sér til aðstoðar, freðfiskmatsstjóri
með skrifstofu og 5 yfirmatsmenn sér við hlið og sérstakur skreiðarmatsstjóri. Með
lögum nr. 46/1948 var öll þessi starfsemi af sparnaðarástæðum sameinuð undir
eina stjórn fiskmatsstjóra og á einni skrifstofu og matsstjórum og yfirmatsmönnum
fækkað úr 13 í 7.

Í þessu frumvarpi felst sú breyting að fjölga um einn yfirmatsmann á Suð-
vesturlandi og einn yfirfiskmatsmann, er hafi sérþekkingu á skreiðarmati og leið-
beini um skreiðarmat og verkun skreiðar um land allt.

Frumvarp að fyrrnefndum lögum, nr. 46/1948, var samið af sérstakri milli-
þinganefnd, og var í frumvarpi nefndarinnar gengið út frá þVÍ, að þrír yfirmats-
menn yrðu starfandi á Suðvesturlandi, eins og hér er lagt til, en í meðförum Al-
þingis var frumvarpinu breytt og ákveðið, að yfirmatsmenn skyldu vera tveir á
Suðvesturlandi, en ráðherra var jafnframt heimilað, til að tryggja fullkomið mat
fisks á þessu svæði, að setja um stundarsakir þriðja yfirmatsmanninn á Suðvestur-
landi, sbr. 2. málsgr, 6. gr. laga nr. 46 1948. Þessi heimild hefur verið notuð, og hafa
því þrír yfirmatsmenn starfað á þessu svæði frá gildistöku laganna, þar sem ekki
hefur verið talið unnt að komast af með minni starfskrafta til að tryggja öruggt
og fullkomið mat. Er því ekki hér um fjölgun matsmanna að ræða á Suðvesturlandi,
heldur farið fram á, að lögfest verði sú skipan, sem viðgengizt hefur samkvæmt
heimild í 6. gr. laganna og talin er nauðsynleg.

í sambandi við tillöguna um að bæta við einum yfirfiskmatsmanni, sem vinni
sérstaklega að skreiðarmati, er rétt að taka þetta fram:

Þegar lög nr. 46/1948 voru samþykkt á Alþingi, hafði verkun skreiðar hér á
landi legið niðri um árabil og mjög dregið úr verkun á saltfiski. Frá gildistöku
laganna hefur framleiðsla á saltfiski og freðfiski tvöfaldazt og auk þess komið til
verkun á allverulegu magni af skreið, og útlit er fyrir, að sú framleiðsla fari vax-
andi, þar sem markaðsútlit er gott fyrir þá vöru. Samlag skreiðarframleiðenda hef-
ur farið fram á, að skipaður verði sérstakur skreiðarmatsstjóri, og síðasti aðal-
fundur Sölusambands íslenzkra fiskframleiðenda samþykkti tillögu um að stofna
sérstakt saltfiskmat, en atvinnumálaráðuneytið hefur ekki að svo stöddu getað
fallizt á að hverfa aftur inn á þá braut að kljúfa fiskmatið í fleiri greinar og stofna
þar með til mikils kostnaðar vegna fleiri matsstjóra og yfirfiskmatsmanna svo og
aukins skrifstofukostnaðar fyrir hverja matsgrein. Hins vegar telur ráðuneytið, að
ekki verði komízt hjá, eins og þróun þessara mála hefur orðið, að bætt verði við
einum yfirfiskmatsmanni, sem vinni sérstaklega að skreiðarmati. eins og farið er
fram á í þessu frumvarpi. Sem dæmi um það, hve viðurkennd og brýn þörf er orðin
á því að skipa sérstakan yfirmatsmann og eftirlitsmann með skreiðarframleiðsl-
unni, má nefna, að skreiðarframleiðendur hafa á þessu ári kostað úr eigin vasa
sérstakan skreiðarmatsmann til starfa að hálfu á móti ríkissjóði, en slíkt fyrir-
komulag getur aðeins orðið til bráðabirgða, þar sem allir aðrir yfirmatsmenn eru
launaðir af ríkissjóði.


